
Latin Sources W1: Friday



at Phoebus comitesque nouem uitisque repertor

hac faciunt et me qui tibi donat Amor

et nulli cessura fides, sine crimina mores,

nudaque simplicitas purpureusque pudor.

…ex hac parte – on my side, on my behalf



non mihi mille placent, non sum desultor amoris:

tu mihi, siqua fides, cura perennis eris.

tecum, quos dederint annos mihi fila sororum,

uiuere contingat teque dolente mori!



te mihi materiem felicem in carmina praebe—

prouenient causa carmina digna sua.

carmine nomen habent: exterrita cornibus Io

et ea quam flumineā lusit adulter aue,

et ea, quaeque super pontum simulato uecta iuuenco

uirgineā tenuit cornua uara manu.



nos quoque per totum pariter cantabimur orbem,

iunctaque semper erunt nomina nostra tuis.


